
   Жемқорлық – әлемде де елімізде де кең етек алған үлкен мәселе, індет. Йә, осы келеңсіз құбылысты мен  ‘індет’ дер едім. Өйткені, бұл қазіргі қоғамға, ел болашағына төніп тұрған қауіп-қатер. Әрине, аталмыш жаман індеттен құтылу, күресу барша халыққа ортақ мәселе. Бұл туралы теледидар, газет беттерінен оқып, көріп жүргендіктен құлағымыз да үйренген.
   Заман ағысымен еріп келе жатырған бұл кеселді жою барысында жасалып жатырған іс-шаралар қаншалықты нәтиже көрсетеді? Бұл мәселе неліктен шешімін таппай келеді?
    Біз қазіргі таңдағы өзекті мәселенің мүлде жойылуын қалаймыз да, оған сай әрекет етпейміз. Мұндай зұлымдықпен күресу ел болашағына  алаңдаған әрбір азаматтың міндеті деп білемін.Және әркім жемқорлыққа қарсы іс-әрекетті өзінен бастауы керек деп ойлаймын. Ол үшін, мысалы, мен қарапайым мұғалім ретінде оқушыларға білім үйретемін, ал өзіме тиесілі еңбегімді мемлекеттен ғана аламын. Ал, ата-анадан болмаса оқушылардан қосымша сый-ақы, еңбекақымды талап етсем, бұл – парақорлық. (айта өткенім жемқорлықтағы ең кіші мысал ғана) Осылайша, билікті не қызметті асыра пайдалану сияқты көптеген осындай қылмыстарды (коррупция, парақорлық, т.б) жемқорлық арқылы жасалады.Әр тұлға өзінен бастап, пара беру мен пара алудың жолын кесуде қоғам боп белсенділік танытуымыз керек.
Және оған қосарым, халықтың құқықтық сауатсыздығын жою. Бұл дегеніміз – халық өздеріне қарсы қандайда бір заңсыз әрекет жасалған жағдайда қандай іс-қимыл қолдану керектігін білу.
    Сонымен қатар, кінәлі адамның қылмысын әшкере ету де жемқорлықтың алдын алу болып табылады. Бұл шағым да сіздің жемқорлықпен күресуге өз септігіңізді тигізгеніңіз.
    Жемқорлыққа қарсы тағы бір жол – жас ұрпақты дұрыс тәрбиелеу деп білемін. Яғни, келешек ұрпақты әділдікке, отансүйгіштікке, имандылықа, адал  еңбекке үйретіп, бойларына індетке қарсы тұратындай күш-жігер, намыс ұялата білуіміз керек.
    Менде өзімді жас, саналы адам ретінде бұл кесапатқа жоламауға, оны жолатпауды көздеймін.
   Ел болашағы жастардың қолында. Жас ұрпақ сауатты, елжанды болса жемқорлық та біртіндеп жойылады деген үміттемін.

